
“If you owe your bank a hundred pounds you have a problem. But if you owe a million, it has”
John Maynard Keyes

UITVOERE VANUIT MAPUTO HAWE BELANGRIK VIR AANSPREEK VAN DURBAN HAWE SE
PROBLEME (M Brooke)

Daar is geen twyfel dat dit sin maak om situs wat in Eswatini, Mpumalanga en Limpopo verbou word,
vanaf Maputo-hawe uit te voer nie. Vir enige redelike hoeveelheid wat vanaf Maputo uitgevoer gaan
word, is verskepings na die Verre Ooste (China en Japan), Asié en die Midde-Ooste belangrik.
Aangesien uitvoere na China en Japan vooraf deur DALRRD geinspekteer moet word, en gegewe
hierdie besendings onderweg koue behandeling benodig, sal dit nodig wees om 'n goedgekeurde koue-
behandelingsfasiliteit op die Maputo-korridor te bou. Die mees uitvoerbare en praktiese manier om
hierdie houers te verskeep, is om leé houers (PTI en kalibrasie voltooi by DP World) vanaf DP World na
die fasiliteite per spoor te stuur, die houers te pak en terug na DP World te stuur om by die stack in te
prop in afwagting op verskeping. Die spoorlyn tussen Nelspruit en DP World is baie doeltreffend en
houers per spoor van SA na Mosambiek bied voordele uit die oogpunt van ‘n grens klaringspunt teenoor
houers op vragmotors. Die beste benadering hiervoor is om 'n veelparty-belegging tussen skeepslyne,
Transnet en produsente (hetsy onafhanklik of deur uitvoerders) te oorweeg wat almal 'n belang in die
langtermyn lewensvatbaarheid van die projek het. Die aanduidings is dat minstens 5 000 houers per
seisoen vanaf Maputo gestuur kan word (10% van die noordelike streke se uitvoervolume per seisoen).
Vir meer inligting rakende spoorvervoer kontak Mitchell Brooke - mitchell@cga.co.za.

BFAP BASELINE LANDBOU VOORUITSIG 2018-2028

Enkele hoogtepunte vir diegene wat nie die verslag gelees het nie. In sy opsomming het dr Ferdi Meyer vier
belangrike beleids- en beleggingsprioriteite uitgelig; 1) Grondhervorming en produsente ondersteuning 2)
Infrastruktuur en tegnologie-ontwikkeling; 3) Goeie statistiese basislyninligting; en 4) Gefokusde strewe om
marktoegang te verhoog - hierdie prioriteite stem ooreen met dié van die sitrusbedryf.

Die aanbieding het ook gepraat oor die “bending the curve”van landbou-BBP-groei. Dit stem ook ooreen met
die sitrusbedryf waar Pieter Nortje tydens die 2017 CGA Sitrus Summit gepraat het oor “breaking the cycle”.
Arbeidsintensiewe uitvoerbedrywe met 'n hoé waarde het die beste resultate getoon in terme van die
bereiking van die doelstellings van die Nasionale Ontwikkelingsplan (NDP) - om die blokkies te merk vir die
groei van die landbou-ekonomie en toename in landbou-werkgeleenthede. Ongelukkig vir die ekonomie is
die vooruitsigte op kort tot medium termyn skraal — dit gaan nog erger word voordat dit beter gaan word in 'n
swak groei, lae inflasie scenario.

Die belang van die ontwikkeling en aanvaarding van waterbesparende tegnologie, is tydens die vergadering

beklemtoon. Laai die volledige verslag af van https:/www.bfap.co.za/wp-content/uploads/2019/08/Finale-
baseline-2019_FINAL.pdf.

GEPAK EN VERSKEEP
100 miljoen kartonne nou gepak!!

Miljoen 15 Kg Aanvanklike Nuutste Finaal
(Ia(i?]rctjc;nvrslee ;c'J(tSS Gepak Gepak Gepak Verskeep || Verskeep Skatting Voorspelling Gepak
BRON: 2017 2018 2019 2018 2019 2019 2019 2018

Pomelo’s 153 m | 182 m 155 m 16.2 m 13.7m 17.1m 15.7m 18.8 m
Sagte Sitrus 12 m 14.3 m 16.1 m 12.7 m 13.9m 18.3 m 18.9 m 16.2 m
Suurlemoene 179m | 17.8 m 20.3 m 16.7 m 17.2m 22'm 22.4 m 19.9m
Nawels 205m | 255 m 21.9m 23.7m 18.6 m 26.9 m 23.2m 26.7 m
Valencias 31.9m | 27.6 m 26.1m 18.6 m 17.5m 529 m 471 m 54.4 m
Totaal 97.6m | 103.4m || 999m | 87.9m 80.9 m 137.2 m 127.3 m 136 m

DIE CGA GROEP SE MAATSKAPPYE (CRI, RIVER BIOSCIENCE, XSIT, CGA CULTIVAR COMPANY, CGA GROWER DEVELOPMENT
COMPANY & CITRUS ACADEMY) WORD DEUR SUIDER-AFRIKA SE SITRUSPRODUSENTE BEFONDS



